
Opis projekta

Projekat ,Podrska gradanima u borbi protiv korupcije (ACFC)” provode
Centri civilnih inicijativa (CCl), kao glavni implementator, te Transparency
International BiH (TIBiH) i Centar za razvoj medija i analize (CRMA) kao partneri
na projektu, a podrzan je od strane Americke agencije za medunarodni razvoj
(USAID). Projekat se implementira u periodu septembar 2019. — septembar
2024. godine.

Cilj projekta ACFC je povecati uces¢e gradana u borbi protiv korupcije, te su sve
projektne aktivnosti dizajnirane i osmisljene na nacin da potic¢u snazan i odrziv
antikorupcijski aktivizam u cijeloj zemlji i na svim nivoima. Projekat ACFC ima
za svrhu da civilno drustvo bude reprezentativno i kredibilno u borbi protiv
korupcije.

U okviru projekta realizuju se sljedece aktivnosti:

- Monitoring i zagovaranje antikorupcijskih legislativa u sljedec¢im oblastima:
sukobinteresa, zastitazvizdaca,javne nabavkeizloupotrebajavnih sredstava
u izbornim kampanjama;

« Ukljucivanje gradana i izgradnja kulture koja odbacuje korupciju

- Koordinacija i izgradnja kapaciteta ukljucenih organizacija




Antikoruptivni aktivizam Sirom
Bosne i Hercegovine

Q UDRUZENJE GRABANA 9’%%?

9 NEFORMALNA GRUPA GRADANA

Vise na portalu antikorupcija.info

Banja Luka

UG “Restart Srpska

Unija udruzenja poslodavaca
Republike Srpske”

Udruzenje,Misli dobro”

UG “Put pravde”

Centar za edukaciju “Pro Educa”
NGG “Protiv kamenoloma Planina u
naselju Karanovac”

Udruzenje ,Perpetuum Mobile -
Institut za razvoj mladih i zajednice”
Helsinski parlament gradana Banja
Luka

Udruzenje za promociju evropskih
standarda i unapredenje poslovnog
ambijenta - Capital

ITEA Banja Luka - za sprovodenje
ideja, edukacija, jednakosti i
afirmacije

Bijeljina

Helsinski odbor za ljudska prava
NGG “Zaustavimo nelegalnu
eksploataciju Sljunka u Bijeljini”
Ekolosko udruzenje Eko Put

Bjelasnica
NGG,Za zaustavljanje nelegalne
gradnje na Bjelasnici i lgmanu”

Brcko

NGG “Za transparentno finansiranje
neprofitnih organizacija iz budzeta
Brcko distrikta”

NGG “Za priznate diplome od
akreditovanih visokoskolskih
ustanova u Br¢ko distriktu BiH”
Omladinski centar Vermont

UG, Demos”

Breza
NGG,Za uklanjanje nelegalne
deponije u naselju Nedici, Breza”

Bugojno
NGG, Porice”

Buzim
Udruzenje distroficara Buzim

Doboj

NGG “Za legalnu eksploataciju
minerala iz korita rijeke Bosne”

NGG “Licencirane i akreditovane
visokoskolske ustanove - validne i
priznate diplome”

NGG,Uklonite Heksan iz Kotorskog®,
Centar za humanu politiku

UG “Tolerancijom protiv razli¢itosti
(ToPeeR)”

Drvar
NGG “Drvar bez nelegalnog otpada“

Foca
NGG “Sacuvajmo rijeke Foce”

Gorazde

NGG “Spasimo Drinu”

NGG ,Gorazde bez pesticida“
NGG,Naselje Glamoc protiv divljih
deponija”

Istocno Sarajevo

NGG “Stop izgradnji mHE na
Kasindolskoj rijeci”

“Zenski interaktivni ruralni centar”
(ZIR)

Jablanica
NGG “Za Doljanku”

Konjic
NGG “Neretvica - Pusti me da tecem”

Kozarska Dubica

NGG “Reaguj protiv nepravilnosti
koji ugrozavaju zdravlje i Zivotnu
sredinu”

Kresevo
NGG “Kresevski gradanski pokret”

Kakanj
NGG, Park prirode Trstionica i
Boriva”“

Livno
UG “Centar za gradansku suradnju”
CGS Livno

Maglaj

NGG,Za legalnu eksploataciju
minerala u gornjem toku rijeke
Bosne®,

UG Fojnicani

Mostar

NGG “Jer nas se tice”

NGG “Stop izgradnji mHE Buna |l i II”
NGG,Stop nelegalnoj gradnji na
Bijelom Brijegu”

NGG,Ne na Buni i u mome Blagaju”
NGG,Gradanska inicijativa Kuti”
Udruga za unapredenije kvalitete
Zivljenja Futura Mostar

UG Bura info

NGG,Zaustavimo nezakonite
izmjene Prostornog plana u
Mostaru”

Petrovo
NGG, Cuvari Ozrena”

Prijedor

Udruzenje za zastitu potrosaca DON
Prijedor

NGG,Budi moj glas”

Sarajevo

NGG “Hastahana park”
NGG,Zgrada”

NGG “Inicijativa KCUS”
Udruzenje,Ja BIH u EU”
Udruzenje poslodavaca u Federaciji
BiH

BIRN BiH

Udruzenje “Baby Steps”
Udruzenje Sindikat uposlenika
Fonda

NGG,Spas u zadnji ¢as — Spasimo
Dobrinju”

Unija za odrzivi povratak i
integracije u BiH

Centar za razvoj omladinskog
aktivizma (CROA)

Inicijativa za Sumarstvo i okoli$
Aarhus centar

UdruZenje profesionalaca, trenera i
sluZzbenika za javne nabavke u BiH
(UPTIS)

NGG ,Hocemo pitku vodui Cist
zrak - protiv nelegalne gradnje na
Bjelasnici i lgmanu”

NGG,Stop gradenju na Stetu
gradana -Aleja lipa“

Centar za razvoj neformalnog
obrazovanja

@ Sanski Most

@ @

NGG,Zivot na uglju-NE eksploataciji
koja Zivot ugroZava“

Sipovo

NGG “Farmeri”

Tesanj

NGG “Netransparentno trosenje
sredstava iz budZeta za
vodosnabdjevanje gradana”
NGG, Cuvari Usore”

Trebinje
UG “Stop mobbing”
NGG,Pokret za restituciju Trebinje”

Trnovo
NGG “Stop nelegalnom odlaganju
otpada na Krupackim stijenama”

Tuzla

Gradanski pokret “Budenje”

NGG “Inicijativa protiv odlagalista
Sljake i pepela iz Termoelektrane u
MZ Si¢ki Brod”

Udruzenje Forum gradana Tuzle

Visoko

NGG,Za sprjecavanje zloupotreba
prilikom izadavanja dozvola za
rad privredivaca igara na srecu
(kladionica, lutrija i sl.)”

Visegrad

NGG “Odbranimo rijeke Visegrada”
NGG ,Uklonimo nelegalnu deponiju
pred turistickim gradom”

Vitez

NGG “Hrabre zene Kruscice”

NGG “Nase zgrade - nase pravo da
znamo”

Vlasenica
NGG ,,Eko aktivisti Vlasenica”

Zavidovici
NGG,Stog Hadzici protiv
kamenoloma”

Zenica

NGG “Cuvari zraka”

NGG “Pokret za preokret”
NGG,NEpodobni NEzaposleni”

Zvornik

NGG,STOP nelegalnim $ljunkarama
na rijeci Drini”

NGG,Stop izgradniji asfaltne baze u
Trsicu”

NGG, Pravda za (Hotel) Drinu”

Zepée

NGG,Sprije¢imo nelegalnu
eksploataciju $ljunka na podrudju
Zepca i Zavidovica”“



NAKON SKORO DESETOGODISNJE BORBE, KONACNO
POSTIGNUTA TRAJNA ZASTITA BUNSKIH KANALA!

Vlada HNK je, na svojoj sjednici odrzanoj 10.07., usvojila odluku o prestanku vazenja koncesije
za izgradnju mini-hidroelektrana na podru¢ju Bunskih kanala, ispunjavajudi posljednji zahtjev
ekoloskih aktivista, mjeStana i svih gradana koji su, od pocetka, zgrozeni idejom unistavanja takve
prirodne ljepote zarad profita investitora i, s njim povezanih, pojedinaca iz vlasti. Prije deset godina
vise ekoloskih udruzenja zajedno sa mjeStanima krec¢e u borbu protiv izgradnje mHE na Bunskim
kanalima. Naime, Vlada HNK i investitor su potpisali ugovor o koncesiji za izgradnju mHE Buna 1
i Buna 2 na samom uscu rijeke Bune u Neretvu, na lokalitetu prelijepih Bunskih kanala, koji su jo$
davne 1970. godine upisani kao zasti¢eni spomenik prirode. Nakon toga, investitor je krenuo u
realizaciju svojih namjera i polovinom 2015. godine dostavio Federalnom ministarstvu okolisa i
turizma zahtjev za izdavanje okolinske dozvole. Javna rasprava koja je zakazana u 7. mjesecu je
prekinuta nakon 3to su se sudionici, ve¢inom predstavnici ekoloskih udruzenja i mjeStana naselja
Buna i Blagaj izjasnili da su protiv izgradnje mHE. Zapisnik nikada nije dostavljen ucesnicima a
u novembru 2015. godine, bez obzira na protivljenje lokalne zajednice, Federalno ministarstvo
okolisa i turizma je investitoru izdalo okolinsku dozvolu. Ipak to aktiviste nije obeshrabrilo, krenuli
su u pravnu borbu i u upravnom sporu okolinska dozvola je bila ponistena. Tuzbu na okolinsku
dozvolu podnijela su ekoloska udruzenja, medu kojima su bili ukljuceni i lokalni NVO i mjeStani
naselja Buna. Nakon ponistenja okolinske dozvole kre¢u sastanci s donosiocima odluka, pisanje
razli¢itih zahtjeva institucijama vlasti na lokalnom i federalnom nivou, potpisivanje peticije tokom
koje je skupljeno preko 5000 potpisa gradana, organizovanje press konferencija, vise uli¢nih akcija,
okruglih stolova. Jak pritisak javnosti na donosioce odluka rezultirao je dva puta odbijanjem
zahtjeva investitora za prethodnu vodnu saglasnost i tri puta zahtjeva za urbanisti¢ku saglasnost.
Aktivisti su se obracali vise puta i vije¢nicima Gradskog vije¢a Grada Mostara od kojih su se neki
odvazilii pokrenuli inicijativu za brisanje mHE na Bunskim kanalima iz Prostornog plana Op¢ine
Mostar. To je rezultiralo usvajanjem odluke o izmjenama i dopunama Prostornog plana tako da su
29.11.2022. godine aktivisti izvojevali veliku pobjedu. |1z prostornog plana su izbrisane dvije mHE
na Bunskim kanalima $to je stvorilo prostor za daljnje djelovanje kroz Skupstinu HNK kako bi se
postigla trajna zastita ovog lokaliteta.

U viSe navrata su slali zahtjev za preispitivanje i raskid koncesionog ugovora prama Vladi HNK
koja bi isti usmjeravala prema Ministarstvu poljoprivrede, vodoprivrede i Sumarstva a iz njega bi
redovno stizao odgovor da je koncesionim ugovorom utvrdeno pod kojim uslovima se raskida
koncesioni ugovor te kako navodi aktivista nisu u skladu sa odredbama koncesionog ugovora.
lli bi pak odgovorili kako nemaju informacije koje navode aktivisti a to je da su mHE izbrisane iz
Prostornog plana Opcine Mostar jer od Grada Mostara nisu dobili obavijest o tome.

Nakon obavljenih sastanaka sa nekim od skupstinskih zastupnika pokrenuta je i zvani¢na inicijativa
o raskidu koncesije jo$ 2022. godine ali ista je raskinuta tek nakon dvije godine od te inicijative. |
u skladu sa narodnom poslovicom ,Pravda je spora al je dostizna” obistinio se san aktivista sanjan
punih deset godina. | prije ove velike pobjede kojom je u konacnici postignuta trajna zastita
Bunskih kanala, ovaj dragulj prirode je postao poznata prica Sirom cijele Bosne i Hercegovine iz
vise razloga. Postao je sinonim aktivizma i primjer dugogodisnje uspjesne borbe za zastittu okolisa.
Zahvaljujuci pravnoj borbi i dobijenim sporovima u kojima se ukazivalo na nezakonitosti prilikom
ishodovanja potrebne dokumentacije, borba protiv izgradnje mHE na Bunskim kanalima postala
je sinonim i za borbu protiv korupcije.



BORBA NGG ,ZGRADA" - OD NEIZVJESNOSTI, DO HAPSENJA
NACELNIKA | POTRAGE ZA POPRAVLJANJEM UCINJENE STETE

Neformalna grupa gradana ,Zgrada’, iz Sarajeva, je prije tri godine zapocela svoju borbu protiv
neregularne izmjene regulacionog plana, kada su, tada jo$ neorganizovani, stanari ulice Maguda
iz Starog Grada, iz medija saznali da je dio dvorista ispred njihove zgrade iznenada postao parcela
oznacena kao gradiliste i da se ona prodaje. Zateceni situacijom u kojoj su se nasli, i koja negativno
utice na njihov zivot i dom, bili su sigurni da izmjene regulacionog plana i parcelacija zemljista nisu
uradeni u skladu sa zakonom, te od tada vode pravnu bitku u cilju rasvjetljavanja nezakonitosti u
ovom slucaju i zastite svojih prava.

Konkretniji rezultati u njihovoj borbi su se desili prosle godine, kada je zbog nepravilnosti u¢injenih
u ovom sluc¢aju SIPA po nalogu kantonalnog Tuzilastva iz Opcine izuzela svu dokumentaciju koja se
tiCe ovog slucaja i tako zaustavila izdavanje dozvola za gradnju, a 09. maja 2023. tadasnji opcinski
nacelnik je priveden. U aprilu 2024. godine, Kantonalni sud u Sarajevu je potvrdio optuznicu, a
u junu je zapocelo sudenje biviem nacelniku opstine Stari Grad Sarajevo Ibrahima HadzZibajri¢a
i drugim licima zbog najtezih koruptivnih krivicnih djela propisanih zakonima Federacije BiH i
Kantona Sarajevo. Jedna od tacaka optuznice se odnosi i na nezakonitu prodaju parcele u ulici
Maguda u Sarajevu zbog koje se neformalna grupa gradana “Zgrada” vodi intenzivnu borbu.

Medutim, tu nije kraj borbi gradana - pored odgovornosti za ucinjeno, koju traze, sada je
neophodno da nova vlast popravi Stetu koju je uradila prethodna. Zbog toga gradani zagovaraju
brisanje planiranog stambeno-poslovnog objekta iz Regulacionog plana koji se nalazi u obuhvatu
ovog nacionalnog spomenika. Kao rezultat zagovarackih aktivnosti, zastupnik u Opcinskom vijecu
iz Kluba SDP je podnio vije¢nicku inicijativu kako bi se na nekoj od narednih sjednica raspravljalo
i glasalo za izmjene regulacionog plana, te na taj nacin konac¢no sprijecila nezakonita gradnja
planiranog objekta.

ZAKAZANA SJEDNICA OV NOVO SARAJEVO NA KOJOJ
CE RASPRAVLJATI O GRADANSKOJ INICIJATIVI KOJOM
SE TRAZI POVLACENJE ODLUKE O POKRETANJU IZRADE
IZMJENE | DOPUNA REGULACIONOG PLANA ,HRASNO I”

Konacno napravljeni znacajni koraci u borbi gradana sarajevske ulice Aleja lipa. Naime, aktivnosti
na izradi izmjena i dopuna regulacionog plana,Hrasno I“ su obustavljene, obzirom da je Komisija
za ocuvanje nacionalnih spomenika BiH, a na osnovu peticije/prijedloga stanara iz ulice Aleja
lipa, pokrenula postupak za proglasenje objekta Doma penzionera nacionalnih spomenikom BiH.
Osim toga, stanari ove ulice i mjesne zajednice ,Trg heroja” su pokrenuli i Gradansku inicijativu te
prikupili 381 potpis gradanina i gradanke ove mjesne zajednice kojom traze od Opcinskog vijeca
Novo Sarajevo da stavi van snage Odluku o pokretanjuizrade izmjene i dopuna regulacionog plana
+Hrasno I“. Ova Gradanska inicijativa ¢e se na¢i na dnevnom redu Opcinskog vije¢a na sljedecoj
sjednici zakazanoj za 25. juli ove godine.

Podsje¢amo, stanari sarajevskog naselja Hrasno su se u ljeto prosle godine susreli sa neprijatnim
iznenadenjem kada su na oglasnim plo¢ama vidjeli poziv za javnu raspravu povodom donosenja
Odluke o pokretanjuizradeizmjenaidopunaregulacionogplana,Hrasnol”.Ova Odlukajedonesena
u oktobru 2022. godine, a javna rasprava je zakazana u julu 2023. Usred sezone godisnjih odmora,
bez jasnog obrazlozZenja na $ta se te izmjene i dopune odnose, Opcina Novo Sarajevo je po hitnom
postupku pokusala izmijeniti regulacioni plan kako bi privatni investitor, na mjestu nekadasnjeg
~Doma penzionera” u ulici Aleja lipa, mogao graditi stambeno-poslovni objekat.

lako je zgrada nekadasnjeg ,Doma penzionera” godinama napustena i nalazi se u loSem stanju,
stanari okolnih zgrada su ustali protiv najavljene gradnje obzirom da bi se ovim izmjenama
regulacionog plana omogucila gradnja objekata duplo vecih gabarita, sa dvije podzemne etaze,
$to bi direktno utjecalo na sigurnost susjednih zgrada izgradenih 70-ih godina, kvalitet Zivota
stanara, vrijednost njihove imovine a bilo bi im ograni¢eno i pravo na prirodnu svjetlost, zelenu
povrsinu, SetaliSte i pogled na rijeku Miljacku.

Pored toga, stanare je dodatno zabrinula ¢injenica da su ovom Odlukom predvidene izmjene i
dopune na povrsini od oko 1900 metara kvadratnih a nova zgrada bi trebala biti ukupne bruto
povrsine od oko 900 metara kvadratnih. Ovo pokazuje da bi se i dio javne povrsine ustupio
privathnom investitoru u naselju u kojem ve¢ fali prostora za stanare, parking mjesta i mjesta za
rekreaciju.

Zbog svega navedenog, gradani su se organizovali sa ciljem da zastite svoju imovinu i pravo
na kvalitetan i miran zivot, te od prosle godine pokus$avaju utjecati na opcinske vije¢nike da se
predlozene izmjene i dopune regulacionog plana ne usvoje. | bez obzira 5to je plan Opcine Novo
Sarajevo bio da se izmjene i dopune regulacionog plana usvoje po hitnom postupku, one jos nisu
usvojene. A kako trenutno stvari stoje, nece ni biti!

“POKRET ZA RESTITUCUJU” TREBINJE DOBIO JEDNU
PRAVNU BITKU

Okruzni sud u Banjaluci je 28.05.2024. presudio u korist tuzioca Udruzenja gradana “Pokret za
restituciju”Trebinje, a protiv RjeSenja Ministarstva za prostorno uredenje, gradevinarstvo i ekologiju
Republike Srpske, zbog gradnje Nove bolnice na zemljistu oduzetom od vlasnika prije izvrSene
arondacije prije vise od pola vijeka, kada je ono izuzimanjem od strane tadasnjih vlasti pretvoreno
u poljoprivredno. Ovo Udruzenje je podnijelo dvije tuzbe, protiv Vlade RS i resornog ministarstva,
sa argumentima za nelegalno izdavanje gradevinske dozvole za izgradnju kompleksa bolnice na,
kako tvrde, otetoj imovini. U osporenom aktu ministarstva, od strane banjaluckog suda uvazena je
tuZba za izdavanje gradevinske dozvole za pripremne radove, ¢ime su, barem privremeno, gradani
sprijecilizloupotrebu vlasti.”Vjerujemo u pravnu drzavu, a ovakva presuda je zapravo samo pocetak
pobjede nad uzurpatorom. Pravda jeste spora, ali je dostizna i “Pokret za restituciju” nece stati
dok se odgovorni za ovakvu zloupotrebu ovlastenja ne privedu pravdi. Navrsila se 3. maja godina
dana otkako je uzurpatorska vlast i njihov izvodac radova krenuo s realizacijom projekta unistenja
Trebinjskog polja. Dvije godine ranije uporno smo pokusavali da ubijedimo uzurpatore da ne rade
takve katastrofalne greske, da se drze zakona i onoga $to su ranije planirali, a to je da se navedeni
objekat gradi u DraZenskoj gori. Zalosno je koliko je sistem truo i koliko je vlast zloupotrijebila svoju
poziciju i koliko su joj sve institucije potcinjene. Kada smo, iz protesta, 2022. godine, 18.8. orali nase
njive, uzurpatorska vlast poslala je tri patrole policije da nas zastrasi, pritom ne vodeci racuna $ta se
moglo dogoditi” - oglasilili su se nakon presude Okruznog suda u Banjaluci iz“Pokret za restituciju”
Trebinje. Aktivisti su, kaZzu, upozoravali da, umjesto da je policija ispitala na koji se nacin uzurpator
domogao vlasnistva nad njihovom otetom imovinom, oni su, bez ikakvog naloga i ne govoreci ko
ih je poslao, insistirali da gradani napuste njive i da prestanu orati zemlju svojih predaka. “Cak su,
svakom prisutnom, uzeli podatke i time sebe doveli u poziciju da je postalo oCigledno da policija
ne radi u interesu naroda vec po nalogu pojedincaiili grupe Ciji je cilj uzurpacija cijelog Trebinjskog
polja. Sve vezano za deSavanja u Trebinju mi smo rekli kroz niz protesta i oglasavajudi se preko
slobodnih medija. lako uzurpator pokusava da nas ubijedi da pravna drzava ne postoji mi smo
protiv istih podnijeli tri tuzbe od kojih su dvije vezane za izdavanje spornih gradevinskih dozvola.
Ono 5to je najbitnije, podnesena je tuzba protiv RUGIP-a, od koga je sve i pocelo. Vrlo je bitno
naglasiti da mi ne¢emo odustati od povrata onoga 5to je nase. Vlast ¢e morati da se vrati u okvire
zakona a do tada neka organi koji se bave pravhom zastitom imovine gradana rade svoj posao”
- reakcija je aktivista ovog Udruzenja. A, 5to se ti¢e presude banjalu¢kog Okruznog suda, ona je
obrazloZzena argumentom da je Ministarstvo za prostorno uredenje, gradevinarstvo i ekologiju RS
provelo upravni postupak bez Rjesenja o pretvaranju poljoprivrednog zemljista u gradevinsko, te
je uvazilo tuzbu i ponistilo osporeni akt ministarstva.“U smislu ¢lana 50 Zakona o upravnom sporu,
tuZeni je u obavezi odmah, a najkasnije u roku od 30 dana od prijema ove presude, da donese novi
upravni akt, uvazavajuci pravno shvatanje ovog suda i primjedbe suda u pogledu postupa” - stoji
na kraju presude. Iz Udruzenja “Pokret za restituciju” Trebinje naglasavaju da su svjesni da su ovim
dobili samo jednu pravnu bitku i da im slijedi duga i teSka borba, od koje, medutim, nece odustati
dok ne zaustave gradnju na poljoprivrednom zemljistu i vrate oduzeto zemljiste svojih predaka.

Vise na portalu antikorupcija.info

MJESTANI POLOMA KOD BRATUNCA “ODBRANILI”
DRINU OD SLJUNKARA

Mjestani Poloma kod Bratunca nisu dozvolili Sljunkarima da predu preko njihovih imanja i
eksploatisu 3Sljunak iz korita rijeke Drine ni nakon aneksiranja ugovora “Voda” sa $ljunkarskim
preduzecem, te Javnoj ustanovi “Vode Srpske” nije preostalo niSta drugo nego da konstatuje da
izvodac radova sa kojim su sklopili ugovor nije mogao obaviti posao, imajuci u vidu da je u svim
pokusajima da pride rijeci Drini bio onemogucen od mjestana. Tom odlukom potvrdena je pobjeda
gradana, koji su se hrabro borili da zastite svoju rijeku.

“Na samom pocetku smo posumnjali da tu nisu Cista posla i da se preduzece “Bukom Prom”-u
ne bi isplatilo da za tu koli¢inu urede pristupni put, formiraju skladiSte za izvadeni materijal i
obezbijede druge uslove, ukljucujuci i to da poslije izvedenih radova vrate zemljiste u prvobitno
stanje. Posumnijali smo da bi iza $ljunkara ostala uniStena plaza i devastacije, koje smo imali prilike
gledati na mnogim mjestima duz rijeke Drine, Bosne, Vrbasa i drugih rijeka” — ne kriju zadovoljstvo
zbog uspjednog epiloga svoje upornosti i borbe mjestani Poloma. lako su iz vlaseni¢kog preduzeca
tvrdili da imaju svu potrebnu dokumentaciju i obezbijedene uslove za radove u koritu rijeke Drine,
sa druge strane, mjestani Poloma su tvrdili da to nije ta¢no i da bez obezbjedenih svih uslova, u
ovom slucaju prilaza rijeci, Sljunkar ne moze realizovati ugovor i izvoditi radove u koritu rijeke
Drine.

Podsje¢amo, borba sa Sljunkarima pocela je
u avgustu prosle godine, kada su Sljunkari
sa svojom mehanizacijom pokusali da pridu
lokalnom ljetovaliStu i plazi u Polomu, a
izrevoltirani mjestani izasli pred bager i kamione
i onemogudili im radove. Sljunkari su imali
namjeru da u realizaciji ugovora sa JU “Vode
Srpske” do kraja 2023. godine vrse eksploataciju
$ljunka u ovoj mjesnoj zajednici i da, iz korita
rijeke Drine, izvade ukupno 4.220,13 metara
kubnih rije¢nog materijala. A nakon rjesenja
Inspektorata RS da se radovi odlazu, taj rok je
pomjeren na 01.06.2024. godine.

Sve se zavrsilo pobjedom gradana! Zasluge
za uspjeh pripadaju isklju¢ivo ili ponajvise
samim mjesStanima Poloma, koji su pokazali da
organizovanjem gradani mogu uspjeti u odbrani
svojih prava i interesa.

Visde na portalu antikorupcija.info

MJESTANI NASELJA GLAMOC POKRAJ GORAZDA DIGLI
GLAS PROTIV IZGRADNJE DEPONIJE U BLIZINI NJIHOVIH
DOMOVA

Na podru¢ju Gorazda se od 2010. godine odlaze otpad u mjestu Sidete. Tada je Gradsko vijece
Gorazda donijelo odluku da ¢e se na toj lokaciji otpad odlagati privremeno - na razdoblje od dvije
godine. Te ‘privremene’ dvije godine su prerasle u 14 godina i sada je kapacitet tog odlagalita
popunjen. Zbog toga su gradske vlasti donijele novu odluku, takoder ‘privremenu’ - da odlagaliste
otpada premjeste na lokaciju Tre$njica. Medutim, da bi se doslo do Tresnjice, potrebno je prodi
kroz naselje Glamo¢ u kojemu Zzivi oko 200 stanovnika, od Cega 40 djece. Naselje Glamoc¢ ni
danas nema adekvatnu cestu, zbog ¢ega se ne mogu mimoici dva automobila, a djeca se moraju
sklanjati na tuda privatna imanja kako bi izbjegli automobil. Cesta im je, ujedno, i jedino mjesto
za igru zbog ¢ega su im automobili velika prijetnja. Dodatno bi ugrozeni bili kada bi tom cestom
svakodnevno prolazili kamioni koji bi prevozili smece. U namjeri da zastite sebe, svoju djecu i
svoje naselje, mjestani Glamoca su se ujedinili u neformalnu grupu gradana ,Naselje Glamo¢
protiv divljih deponija“ Kao prvi korak u svojoj borbi, predali su gradskim vlastima dvije inicijative.
Jedna se inicijativa odnosi upravo na spornu deponiju na lokaciji Tresnjica, dok se druga inicijativa
tiCe osnivanja Mjesne zajednice Glamoc. Do sada se na sjednicama Gradskog vijec¢a Gorazda nije
raspravljalo o ove dvije teme zbog ¢ega mjestani naselja Glamo¢ nastavljaju odlu¢no sa svojom
borbom, prvenstveno da ne dode do otvaranja deponije na Tresnjici.

Inace, lokalna vlast ima ideju na lokaciji TreSnjica otvoriti, za pocetak privremenu, a potom, s
vremenom regionalnu deponiju po svim svjetskim standardima. Medutim, mjestani su skepticni
kada su u pitanju otpadne vode, zastita Sume jer bi deponija bila smjestena na vrhu brda i u sred
Sume, a ono 5to izaziva najvecu sumnju jeste put do deponije bududi da nisu rijeSeni imovinsko-
pravni odnosi.

U nastojanjima da ustraju u svojom borbi, najavili su niz aktivistickih koraka, a ujedno se pozivaju na
zakon isti¢uci kako ne postoji pravna formulacija‘priviemena deponija’te jasno porucuju:,Oni zele
da jednu ekolosku bombu prebace iz jednog u drugo naselje. Mi to ne zelimo, niti ¢emo dozvoliti”.




USPJESNE KAMPANJE U BORBI PROTIV KORUPCIJE

POBJEDA AKTIVISTA:
USPOSTAVLJA SE NADZOR PLANINE KONJUH

Vlada Tuzlanskog kantona je na 66. redovnoj sjednici odrzanoj 23.07.2024. godine usvojila
informaciju Ministarstva prostornog uredenja i zastite okolice Tuzlanskog kantona o uspostavljanju
zastitnih mjera na prostoru Zasticenog pejzaza ,Konjuh”. Ovim je konacno uspostavljen set
antikoruptivnih mjera, zaustavljen nezakonit izvoz Sume sa prostora Konjuha i stvoreni preduslovi
za spas planine Konjuh. U navedenojinformaciji se navodi da su radovi na izgradnji nadzorne kucice
kao i postavljanju video nadzora na strani Kladnja u zavrsnoj fazi te da se finalizacija radova ocekuje
kroz nekoliko dana. Video nadzor ¢e sluziti kao mjera zastite od zloupotrebe sjece Sume, koja je
detektovana od strane nevladinih organizacija. Buduci da se radi o dionici regionalne ceste koja
je u nadleznosti Vlade Federacije BiH Vlada TK uputila je zahtjev Federalnoj vladi za pronalazenje
mogucnosti i za uspostavu rampe. Ministarstvo ¢e nakon okoncanja radova (uspostavljanja info
punkta i video nadzora) takoder, uputiti dopis JP ,Sume” TK, putem Ministarstva poljoprivrede,
vodoprivrede i Sumarstva TK, u kojem Ce traziti zaustavljanje vozila koji trenutno obavljaju redovnu
sjeCu u ZP ,Konjuh” kako bi se osigurala kontrola sjece Sume u ZP ,Konjuh.

Ove aktivnosti predstavljaju direktan rezultat dvogodisnje borbe aktivista pokreta “Karton
revolucija” na uspostavljanju zastite planine Konjuh i zaustavljanju nekontrolisane krade Sume i
ekocida koji se deSava na strani opstine Kladanj. Pored navedenog, u Cetvrtak 25.07.2024. godine
¢e biti odrzan i zavrni sastanak stru¢nog tima za reviziju Elaborata o proglasenju dijela planine
Konjuh zasti¢enim pejzazom koja ima zadatak da utvrdi potrebu prosirenja zone zastite planine
Konjuh posebno uzimajudi u obzir vodne tokove kao 5to je sliv rijeke Oskove i Paucko jezero. Nakon
finaliziranja aktivnosti stru¢nog tima bice stvorene i zavrsne pretpostavke za zaustavljanje sjece u
najugrozenijim dijelovima planine Konjuh.

Implementacijom svih navedenih mjera stvorit ¢e se preduslovi za spas planine Konjuh sa jedne
strane ali i zaustaviti jedna od najvecih koruptivnih i kriminalnih radnji kada je u pitanju sjeca
Sume koja se prethodnih 14 godine desavala na strani Kladnja. Jako je vazno naglasiti da ¢e nakon
14 godina nesprovodenja tek od ove godine kamioni koji izvoze drvece sa planine Konjuh biti
obavezni proci kontrolu na izlaznim punktovima sa strane Kladnja Sto do sada nije bio slucaj, dok
je ista praksa ve¢ odavno uspostavljena kod punkta na strani opsStine Banovici. Takoder, nakon
sprovodenja svih navedenih aktivnosti predstavnici pokreta “Karton revolucija” ¢e od Tuzilastva TK
traziti procesuiranje odgovornih za nesprovodenje zakona prethodnih14 godina.

Aktivisti pokreta Karton revolucija se ovim putem zahvaljuju svim ljudima koji su dali doprinos
da se dode do ovih velikih rezultata a posebno ¢asnim pojedincima unutar sistema koji su svojim
djelovanjem dali veliku podrsku da se dode do Zeljenog rezultata.



NAPRAVLJENI POMACI U BORBI ZA ZASTITU
SUMA | RIJEKA

Borba Aarhus centra u BiH za zaStitu Suma i rijeka se nastavila s ciljem osiguranja ocuvanja
prirodnih resursa i prava gradana na zdravu zivotnu sredinu. Ova nevladina organizacija, posvecena
promociji transparentnosti i javnog uces¢a u donosenju odluka koje se ti¢u okolisa, kontinuirano
radi na zastiti Suma i rijeka u Bosni i Hercegovini. Posebna paznja posvecena je zastiti zasti¢enih
podrucja i Suma visoke zastitne vrijednosti. Aarhus centar insistira na transparentnom procesu
odlucivanja, u kojem ¢e javnost imati pravo na informisanost i u¢esce, u skladu sa odredbama
Aarhuske konvencije.

Tako je Aarhus centar u prethodnom periodu preduzeo niz aktivnosti u vezi sa Zakonom o Sumama
FBiH. Aktivno su ucestvovali u zagovaranju usvajanja zakona koji ¢e efikasno Stititi Sume, ukljucujuci
organizaciju i podrsku javnim kampanjama, protestima i okupljanjima, poput protesta na Dan
planete Zemlje 22.aprila.Takoder su ucestvovaliiuradnim sastancimass predstavnicima Federalnog
ministarstva poljoprivrede, vodoprivrede i Sumarstva i konferencijama poput ,Zakonski okvir za
oCuvanje Suma: lzazovi i perspektive” u Sarajevu. ,Glavni ciljevi zakona uklju¢uju zastitu Suma
od bespravne sjele, smanjenje ilegalnog zauzimanja drzavnog Sumskog zemljista, te povecéanje
prihoda i stabilnosti Suma. Pored toga, zakon predvida kazne za prekrsaje poput nesaniranja
posljedica sjecCe, neizvrSavanja posumljavanjaiodlaganja smeca. Zakon takoder zabranjuje promet
Suma i Sumskog zemljista u vlasniStvu drzave, te njihovu privatizaciju, a granice drzavnih Suma
moraju biti jasno obiljeZene. Oc¢ekuje se da ¢e novi zakon olaksati pristup financijskim sredstvima
iz EU fondova, te omoguciti poboljsanja u sektoru Sumarstva, uklju¢ujudi kreiranje novih radnih
mjesta i poboljSanje ekologije u FbiH* naveli su iz Aarhus centra.

Zakon o Sumama u Federaciji BiH pro3ao fazu javne rasprave a u parlamentarnoj proceduri bi se
trebao nadi do kraja godine, sto je znacaj pomak obzirom da ovaj zakon ne postoji ve¢ 15 godina.
Pored Suma, Aarhus centar u BiH je nastavio i sa borbom za oCuvanje rijeCnih ekosistema koji su
pod sve vec¢im pritiskom uslijed planova za izgradnju malih hidroelektrana (mHE). Aarhus centar
je u maju ove godine podnio tuzbu protiv odobrenja studije za projekat izgradnje mHE Obarnica
na rijeci Lasvi, 5to je rezultiralo priviemenim stopiranjem projekta. Ovaj slucaj naglasava potrebu
za pazljivim razmatranjem ekoloskih, drustvenih i ekonomskih aspekata pri planiranju takvih
projekata.

Aarhus centar u BiH nastavlja svoju borbu za bolju zastitu okolisa, kroz pravne inicijative, javne
kampanje i saradnju sa lokalnim zajednicama, organizacijama civilnog drustva i medunarodnim
partnerima. Njihova misija je jasna: osigurati pravo gradana na zdravu Zivotnu sredinu i
transparentno donosenje odluka, te zastititi prirodne resurse za buduce generacije.

Vise na portalu antikorupcija.info




BORBA PROTIV KORUPCLJE
U PORODILISTIMA

U okviru kampanje“Seksualnaiznuda je korupcija. Prekinimo ¢utanje!” koju implementira Helsinski
parlament gradana Banja Luka ostvaren je znacajan iskorak, naime Zrtve seksualne iznude se sada
mogu obratiti i Instituciji ombudsmana za ljudska prava Bosne i Hercegovine, koja ce djelovati u
okviru svojih nadleznosti. Ovo je istaknuto je 16.4. na sastanku koji je Helsinski parlament gradana
Banja Luka imao sa Ombudsmanom Bosne i Hercegovine dr. Nevenkom VranjeSom i stru¢nom
saradnicom iz Odjela za eliminaciju svih oblika diskriminacije Mirjanom Stuli¢.




U organizaciji UG Fojni¢ani, a u okviru projekta ,Korupcija je u Sumi!” odrzana je dvodnevna
Konferencija,Kako Suma postaje Sikara?“ koja je imala za cilj okupiti sve relevantne aktere koji mogu
doprinijeti suzbijanju institucionalne korupcije i ilegalnih aktivnosti u Sumama Zenicko-dobojskog
kantona i Federacije Bosne i Hercegovine. Kroz tri panela, predstavnici gradana, civilnog drustva,
akademske zajednice te nadleznih sluzbi i ministarstava raspravljali su o aktualnim problemima u
oblasti Sumarstva te unapredenju mehanizama za zastitu i odrzivo upravljanje Sumama. Posebna
paznja na Konferenciji je posveéena posljedicama Odluke Vlade Federacije BiH o promjeni namjene
Sumskog zemljista i privremenom koristenju Sumskog zemljista u druge namjene. Komentirajudi
ovu spornu Odluku, federalni premijer Nermin Niksic je visoko vrijedne Sume oko Vare$a nazvao
“Sikarom’, pa je ova Konferencija simbolicki i nazvana “Kako Suma postaje Sikara?”. Konferencija
je pomogla u rasvjetljavanju odgovora i na druga aktualna pitanja, ukljucujudi i dugogodisnje
nedonosenje Zakona u Sumama u Federaciji BiH. Kao posljedica ovog zakonskog vakuuma, sve
ocitija je rasprodaja prirodnih bogatstava i pogodovanje raznim koncesionarima, $to predstavlja
klasi¢ni oblik institucionalne korupcije. O svojim iskustvima u borbi protiv ilegalnih i koruptivnih
radnji u oblasti Sumarstva svjedocili su gradanke i gradani kao i predstavnici organizacija civilnog
drustva. U fokusu Konferencije su bili i pravni i financijski aspekti odrzivog upravljanja Sumama
te integracija ekonomskih i ekoloskih interesa u Sumarstvu. Mehanizmi zastite vrijednih Suma
kroz zasti¢ena podrucja prirode su takoder bili tema panela, s posebnim osvrtom na Matinski vis
u Zepcu, Babina-Tvrtkovac u Zenici i Trstionicu u Kaknju. Gradanske inicijative za o¢uvanje ovih
podrucja jos uvijek ne dobivaju dovoljnu podrsku od nadleznih vlasti koje, svojim kalkulantskim
odnosom baziranim na broju glasaca, zapravo podrzavaju ilegalne sjece, krivolov i druge
nelegalne aktivnosti. U sklopu Konferencije uprilicena je i posjeta vrijednom Sumskom podrucju,
prasumi Trstionica u Kaknju, jednoj od rijetkih preostalih praSuma u Bosni i Hercegovini. Ovom
posjetom se zeli skrenuti pozornost javnosti na sve ¢e$¢u devastaciju vrijednih Suma, kojima je
potrebna hitna zastita i unapredenje upravljanja prema medunarodnim standardima. U tome
smislu vrijedi podsjetiti da je Opcinsko vijece Kakanj prosle godine jednoglasno usvojilo Odluku o
davanju suglasnosti za uspostavu zasti¢enog podrucja “Gornja Trstionica - Bukovica’, 5to je doista
pozitivna ali i rijetka praksa u lokalnim zajednicama. Ipak, za znacajniji korak u zastiti vrijednih
Suma Zeni¢ko-dobojskog kantona, potrebna je i hitna reakcija Vlade i Skupstine Kantona, koji su
nadlezni za donosSenje odgovarajucih zakona i modernizaciju upravljanja. Nedavna gola sjeca
18 hektara visoko vrijedne Sume u Te$nju jasno je pokazala razmjere katastrofe uzrokovane
nedostatkom adekvatne zastite i upravljanja, posebno za Sume koje su planirane kao zasticena
prirodna podrucja. Konferencija je tako odgovarala i na pitanje je li ignoriranje prostornih planova
kojima je predvidena zastita i oCuvanje vrijednih Suma takoder jedan oblik institucionalne
korupcije. Konferencija je bila stru¢na i izuzetno uspjesna, posebno zahvaljujuci ¢injenici da
su joj prisustvovali predstavnici vlasti s federalnog i kantonalnog nivoa, predstavnici Uprave za
inspekcijske poslove, predstavnici MUP-a i Tuzilastva ZDK, predstavnici SPD ZDK i Kantonalne
uprave za Sumarstvo, organizacije civilnog drustva, gradanke i gradani i drugi akteri...

Preporucujemo sljedece vijesti sa portala antikorupcija.info:

» KO KAZE DA JE NASA POLICIJA GLUPA?
DANAS U BANJALUCI, POLICIJARS
DALA NEMJERLJIV DOPRINOS USPJEHU
PERFORMANSA RESTARTA. «

“Kako se koja demokratija rodi, nade se odmah neki
diktator koji jedva ceka da je ubije.”

Policija Republike Srpske danas, 22.05.2024., odlucila je
uzeti u€edce u politicko-saticnom performansu koji je na
ulicama Banjaluke uprili¢ilo udruzenje Restart Srpska.

Nastavak mozete procitati na: www.antikorupcija.info

» CHP PODNIO KRIVICNU PRIJAVU PROTIV
MILORADA DODIKA | ZELJKE CVIJANOVIC,
ZBOG DAVANJA LAZNOG ISKAZA NA
SUDU, A PROTIV TUZILACA | SUDIJA ZBOG
PRETVARANJA OZBILJNOG SUDSKOG
PROCESA U FARSU «

Centar za humanu politiku podnio je krivicnu prijavu
protiv predsjednika RS Milorada Dodika i ¢lana
predsjednistva BiH Zeljke Cvijanovi¢ zbog davanja
laznog iskaza, kao i protiv postupajuceg okruznog
javnog tuzioca i sudskog vije¢a zbog povrede zakona
od strane sudije i tuZioca u predmetu protiv bivieg
dobojskog gradonacelnika kao jednog od odgovornih
za ubistvo 11 Dobojlija i Stetu od nekoliko stotina
miliona KM u poplavama 2014. godine.

Nastavak mozete procitati na: www.antikorupcija.info

» NAKON “BORACKOG” | MUP-A, JOS
JEDNO MINISTARSTVO U VLADI RS
KOJE NIJE DOBILO NLJEDNU POZITIVNU
OCJENU REVIZORA«

Objavom izvjestaja za Ministarstvo zdravlja i socijalne
zadtite i Ministarstvo za evropske integracije i
medunarodnu saradnju, 24.04.2024., Glavna sluzba
za reviziju javnog sektora Republike Srpske presla
je petinu, planom za 2024. godinu, predvidenih
finansijskih revizija. Dosad je, naime, objavljeno 19
od 90 planiranih izvjestaja o provedenim finansijskim
revizijama za 2023. godinu.

Nastavak mozete procitati na: www.antikorupcija.info

Za jos vijesti o gradanskoj borbi protiv korupcije Citajte antikorupcija.info

PRATIMO TENDERE

Pratimo Tendere dobitnik priznanja
Drustva novinara BiH

Jedan od klju¢nih zadataka portala Pratimo tendere je omoguditi gradanima, ali i novinarima
informacije o tome kako institucije trose javni novac. Pored toga $to prikuplja, analizira i identifikuje
nepravilnosti u postupcima javnih nabavki, portal Pratimo tendere kroz vlastite tekstove i
multimedijalni sadrzaj informise javnost o uo¢enim nepravilnostima i i kréenju zakona. Povodom
3. maja, Medunarodnog Dana slobode medija, Drustvo novinara Bosne i Hercegovine dodjelilo je
tradicionalne godiSnje nagrade, a posebno priznanje pripalo je portalu Pratimo tendere.
,PratimoTendere se pokazao kao koristan alat za novinarsku zajednicu. Brojni novinari iz cijele
Bosne i Hercegovine svakodnevno koriste analize portala PratimoTendere u svom izvjestavanju.
Izuzetna nam je ¢ast dobiti jedno ovakvo priznanje”- izjavio je urednik portala Slobodan Golubovic¢.
Visestruka funkcionalnost portala omogucava pristup podacima i statistikama o postupcima javnih
nabavki u BiH, ¢ime se Pratimo tendere pozicionirao kao vrijedan antikorupcijski alat u medijskoj
zajednici.

Monitoringom do bolje prakse

Vaznost kontinuiranog antikorupcijskog monitoringa javnih nabavki dobija svoju potvrdu i kroz
primjere promjene prakse javnih ustanova, institucija i preduzeca. Portal Pratimo tendere je
skrenuo paznju javnosti na postupanje Kantonalne bolnice Zenica, koja je izbjegla da kompleksan
tender vrijednosti 600.000 KM, za nabavku ¢ak 848 razlicitih roba i usluga, ne podijeli na lotove.
Portal Pratimo tendere je ukazao na propuste Kantonalne bolnice Zenica, sto je potom ucinio i
Ured za razmatranje Zalbi i ponistio postupak ove javne nabavke. Nakon ponistenog tendera JU
Kantonalna bolnica Zenica raspisuje novi tender za nabavku hirurskog instrumentarija, ovaj put sa
podjelom na lotove, i uspjesno u konacnici zaklju¢uje ugovor sa nekoliko ponudaca.

Detaljnije na pratimotendere.ba.

PRAT

TENDERE

Prati tendere, prati svoj novac!

Web: www.pratimotendere.ba

Facebook: https://www.facebook.com/pratimotendere.ba/
Instagram: https://www.instagram.com/pratimotendere.ba/
X: https://twitter.com/PratimotendereB

Vise na portalu antikorupcija.info

UZBUNJIVANJA U BIH

ANTIKORUPTIVNE AKTIVNOSTI TRANSPARENCY
INTERNATIONAL BIH

o Transparency International u BiH objavio je analizu Pravilo ¢utanja: Izazovi i perspektive
uzbunjivanja u BiH, koja daje kratak pregled stanja uzbunjivanja u Bosni i Hercegovini, te
pokusava dati odgovor na pitanje zasto je uzbunjivanje u javnom i privatnom sektoru u BiH
jo$ uvijek endemska pojava, uprkos percepciji gradana, poslovne i akademske zajednice, te
organizacija civilnog drustva da je korupcija visoko rasprostranjena pojava u BiH. Analiza
takode daje preporuke na koji nacin je potrebno unaprijediti politike zastite uzbunjivaca u
BiH, odnosno na koji nacin je potrebno unapredenje regulatornog i institucionalnog okvira,
kao i kapaciteta. ViSe: https://ti-bih.org/wp-content/uploads/2024/07/T-BIH-PRAVILO-
CUTANJA-WEB-B5-1.pdf

o Tokom juna Centralna izborna komisija izrekla je pet kazni politickim subjektima po
prijavama Transparency Internationala u BiH (TI BiH) za zloupotrebu javnih resursa
i preuranjenu kampanju u iznosu 16.500 KM. Tako je SNSD sankcionisan sa 4.000 KM
jer je funkcionerka ove stranke i nacelnica opstine Jezero Snezana Ruzici¢ zloupotrijebila
asfaltiranje puta od 160 metara za stranacku promociju. Ona je predstavljajui ovaj projekat
vrijedan kako navodi oko 25.000 KM, na drustvenim mrezama porucila da “SNSD stigne
asfaltom i do sela gdje se spajaju zemlja i nebo”! Dalje, HNP je kaznjen zbog reklame na
video zidu javnog preduzeéa Radio Tomislavgrad ¢iji je direktor bio i kandidat ove partije
na prethodnim izborima. Ovaj sluc¢aj TI BiH je prijavio Centralnoj izbornoj komisiji
a u postupku je utvrdeno da se radi o placenoj reklami, te ova stranka nije kaznjena za
zloupotrebu resursa, nego samo za preuranjenu izbornu kampanju sankcijom od 3.000
KM. Takode, odlukom CIK-a naloZeno je uklanjanje ove reklame sa led panela na zgradi JP
Radio Tomislavgrad. Kazna od 3.000 KM izrecena je i DNS-u jer je predsjednik opstinskog
odbora ove stranke u Zvorniku i savjetnik ministra bezbjednosti BiH Dobrica Kucalovig,
promovisao program svoje stranke prije sluzbenog pocetka izborne kampanje.

Ova publikacija omeguéena je uz podriku ameridkog naroda putem Americke agencije za
medunarodni razvej (USATD).
Sadrzaj ove publikacije je iskljudiva odgovornost Centara civilnih inicijativa(CCl) | ne mora nuZno
odrazavati stavove USAID-a ili Viade Sjedinjenih Americkih Driava.



